Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tal-31 ta' Lulju, 2007

Rikors Numru. 267/2007

Fl-atti tal-Mandat ta’ Inibizzjoni Numru 1570/06 fl-
ismijiet:

Charles u Maria Dolores konjugi DARMANIN u Andy u
Mary konjugi Cole

VS

Albert CACHIA, Francis Spiteri u I-Perit Claude Mallia

[I-Qorti:

Rat ir-Rikors imressaq fid-9 ta’ Marzu, 2007, li bih u ghar-
ragunijiet hemm imfissrin, Francis Spiteri talab li din il-
Qorti ssejjah u tisma’ r-rikors b’'urgenza, u tikkundanna lill-
intimati ezekutanti biex, ghall-finijiet tal-artikolu 838A tal-
kapitolu 12 tal-Ligijiet ta’ Malta, jiddepozitaw fi Zmien gasir
u perentorju li jigi ffissat minnha, garanzija xierqa biex
taghmel tajjeb ghall-hlas tal-penali li tista’ tigi imposta u ta’

danni u imghax u biex, fil-kaz li l-intimati jonqsu li jaghmlu
dan fiz-zmien lilhom moghti, [-Qorti thassar il-Mandat
kawtelatorju li l-intimati kisbu I-hrug tieghu;

Rat it-Twediba mressqa fis-27 ta’ Marzu, 2007, mill-
intimati Darmanin u Cole li biha lagghu ghat-talba tar-
rikorrent billi ecéepew (a) li din il-Qorti (kif presjeduta)
m’ghandhiex tkun hi li tisma’ r-rikors imma I-imhallef li
quddiemu tressqet il-kawza fil-mertu; (b) lagghu
b’argumenti ohrajn fil-mertu;

Rat id-degriet taghha tat-8 ta’ Mejju, 2007, li bih warrbet I-
ewwel eccezzjoni tal-intimati ezekutanti';

Rat id-degriet moghti minnha waqt is-smigh tat-8 ta’ Mejju,
2007, fuq talba tar-rikorrent Spiteri li bih ordnatlu jressaq
ix-xhieda li jehtieg bil-mezz tal-affidavit;

Rat in-Nota mressga mir-rikorrent biz-zewg affidavit u
bosta dokumenti mehmuzin maghha?;

Rat in-Nota mressqga mill-intimati ezekutanti waqt is-smigh
tas-16 ta’ Mejju, 2007, flimkien mad-dokumenti mehmuzin
maghha®;

Rat id-degriet taghha moghti waqt is-smigh tas-16 ta’
Mejju, 2007, li bih irregolat kif kellu jsir is-smigh u t-
trattazzjoni tar-rikors, fid-dawl tal-provi mressqgin mill-
partijiet;

Semghet is-sottomissjonijiet tal-avukati tal-partijiet dwar I-
ewwel pregudizzjali mgangla mill-intimati ezekutanti;

Rat |-atti kollha tar-Rikors u tal-Mandat li ghalih jirreferi;

Rat id-degriet taghha tal-24 ta’ Mejju, 2007, li bih halliet il-
kawza ghall-provvediment finali fil-mertu;

! Pagg. 27-31 tal-atti
2 Pagg. 32 sa 117 tal-atti
® Pagg. 119 sa 186 tal-atti

Ikkunsidrat:

lIli din hi procedura taht I-artikolu 838A tal-kapitolu 12 tal-
Ligijiet ta’ Malta. Bis-sahha taghha, persuna li kontrih
inhareg Mandat kawtelatorju gieghed jitlob lill-Qorti biex
tordna lil min hareg Mandat kawtelatorju kontra dik il-
persuna iressqu garanzija tajba ghall-hlas tal-penali i
tista’ tkun impostau tad-danni u |-imghax li I-parti intimata
tista’ ggarrab minhabba I-hrug tal-Mandat;

[lli hawnhekk ir-rikorrent mhux gieghed jitlob ghat-thassir,
ghal kollox jew f'parti minnu, tal-Mandat li nhareg kontrih,
ghalkemm irid jinghad li f'kaz li din it-talba tieghu tintlaga’
u l-intimati jonqsu li jressqu I-garanzija fiz-zmien moghti
ggib l-istess effett dagslikieku ntalab it-thassir tal-Mandat;

llli r-rikorrent jghid li t-talba tieghu qieghed jaghmilha
ghaliex jghid li, minhabba |-Mandat, hu nzamm milli
jkompli jizviluppa s-sit li fug bic¢a minnu ghandha tittella’
d-dar fejn hu u martu kien fi hsiebhom imorru joqoghdu, u
wkoll ghaliex ged igarrab imghaxijiet li ged jehel bla htija
min-naha tal-bank li silfu I-flus ghall-bini, u wkoll minhabba
I-penali li I-kuntrattur minnu mgabbad gieghed jitolbu talli
zammu milli jkompli bix-xoghol. Minbarra dan, biz-zamma
tax-xoghlijiet, ma jistax jittaqg mid-dar li fiha jghix bhalissa
ghax m’ghandux fejn imur. Fl-ahharnett jghid li ladarba
ma jistax jizviluppa parti ohra mill-art, gieghed jitlef profitti
konsiderevoli minhabba li ma jistax ibiegh dik il-parti

[l I-intimati ezekutanti jghidu li t-talba mhi misthogga xejn
ghaliex (a) il-hsara u d-dannu Ii r-rikorrent Spiteri gieghed
jghid li ged igarrab m’humiex minhabba li nhareg il-
Mandat imma ghaliex ghamel zvilupp u xoghlijiet li ma
kinux koperti b’permess; u (b) I-ebda garanzija mhi dovuta
ghaliex huma talbu u kisbu I-hrug tal-Mandat kif kellhom
kull jedd li jaghmlu u dan minhabba li kellhom iwaqqfu lill-
istess rikorrent milli jkompli bix-xoghlijiet abbusivi tieghu i
kienu geghdin jipperikolaw il-proprjeta’ taghhom;

lIli bhala fatti li_johorgu mill-atti jirrizulta li r-rikorrent (u
martu) huma sidien tal-post bl-isem “Hamilton”, 3, Triq il-

Qaliet, Wied il-Ghajn sa minn Frar tal-2006°, filwaqt li I-
intimati Cole huma s-sidien tal-post “San Michel”, 16, Triq
i-Manhsel, Wied il-Ghajn u l-intimati Darmanin huma s-
sidien tal-post “Desiree”, 17, Triq il-Mahsel, Wied il-Ghajn.
[l-post tar-rikorrenti u dawk tal-intimati jmissu ma’ xulxin
fug in-naha ta’ wara taghhom;

i fl-24 ta’ Ottubru, 2006, I-intimati Cole u Darmanin
ressqu talba ghall-hrug tal-Mandat ta’ Inibizzjoni®> kontra r-
rikorrent Spiteri u kif ukoll kontra Albert Cachia u |-Perit
Claude Mallia. It-talba kienet biex [-intimati jieqfu milli
jkomplu bix-xoghlijiet ta’ skavar u thaffir fil-fond imsemmi
tar-rikorrenti. Dak inhar®, il-Qorti laqghet it-talba b’sehh
mill-31 ta’ Ottubru, 2006, u ordnat in-notifika lill-intimati, li
ressqu t-Twegiba taghhom fis-26 ta’ Ottubru, 2006. II-
Qorti lagghet it-talba u ordnat il-nrug tal-Mandat fit-30 ta’
Ottubru, 2006’. Fit-8 ta’ Novembru, 2006°, il-partijiet
tawlu z-zmien biex titressaq il-kawza sal-14 ta’ Novembru,
2006. FI-14 ta’ Novembru, 2006, l-intimati ezekutanti
ressqu |-kawza taghhom kontra Spiteri®. Fit-23 ta’
Novembru, 2006, [-intimati ezekutanti talbu I-hrug ta’
Kontro-Mandat fil-konfront ta’ Cachia u Mallia, imma
zammewh shih fil-konfront tar-rikorrent Spiteri. Dan ir-
rikors tressaq minn Spiteri fid-9 ta’ Marzu, 2007;

llli fLulju tal-2006, ir-rikorrent (flimkien ma’ martu) kiseb
self minn istituzzjoni bankarja ta’ nofs miljun lira Maltija
(Lm 500,000) bil-kundizzjonijiet hemm miftehma, liema
somma kellha tkopri t-twaqqigh tal-benefikat ezistenti u
wkoll it-titligh tal-binja I-gdida (Lm 230,000) u I|-bqgija ghal
htigijiet ohrajn tar-rikorrenti u martu. F’Marzu tal-2006, ir-
rikorrent kien applika mal-awtorita® kompetenti biex
iwagqa’ bungalow ezistenti fi Triq il-Qaliet, Wied il-Ghajn,
u jtella’” minflokha ohra semi-detached. Minbarra dan,
kellu I-hsieb ukoll Ii fparti mill-istess sit, jibni villa ohra
semi-detached biex ibieghha'*. Il-permessi nhargu

4 Dok “A”, fpagg. 35-7 tal-atti

® Dok “FS17, f'pag. 5 tal-atti

® Pag. 7 tal-atti

" Pag. 13 tal-atti

8 Pag. 8 tal-atti

° Rik. Nru. 1028/06GCD

0 Dok “B”, fpagg. 38 sa 43 tal-atti

1 Affidavit tieghu 10.5.2007, f'pag. 33 tal-atti

fAwissu tal-2006%. F’Settembru, dahal fi ftehim ghall-
izvilupp ma’ kuntrattur® (bix-xhieda tal-perit imgabbad
mir-rikorrent) liema xoghol kellu jibda lejn |-ahhar ta’
Ottubru jew il-bidu ta” Novembru tal-2006. Sa minn mindu
nbdew ix-xoghlijiet u wkoll wara li x-xoghol twaqqaf bil-
hrug tal-Mandat, iz-zewg nahat kisbu certifikati u rapporti
mill-periti  mgabbdin minnhom, u minn esperti mgabbdin
minn dawn tal-ahhar;

llli I-konsiderazzjonijiet dwar it-talba tar-rikorrent ghall-
ghoti tal-garanzija mill-intimati ezekutanti tinbena fuq I-
argument tal-istess rikorrent ezekutat li I-Mandat inhareg
bla bzonn (“inutilment”) u li, minhabba fil-Mandat, gieghed
igarrab hsara u telf ma’ kull jum li jghaddi u x-xoghol jibga’
wieqaf;

lIli hawnhekk irid jinghad li r-rimedju tal-ghoti tal-garanzija
huwa alternattiv ghat-talba tat-thassir tal-Mandat, u anzi
jista’ jinghata biss jekk kemm-il darba t-talba ghat-thassir
tal-Mandat ma tintlagax kollha jew imqar in parti, jigifieri
sakemm il-Mandat ikun b’xi mod ghadu fis-sehh'*. Li
kieku ma kienx hekk, I-ahhar erba’ kelmiet tal-artikolu
partikolari kienu jkunu ddahhlu fil-ligi ghalxejn;

[lli minbarra dan il-ligi trid ukoll li lill-Qorti tintwera “kawza
gusta” biex twassalha tgieghed fuq il-parti ezekutanti ta’
Mandat kawtelatorju I-piz li toffri garanzija tajba. Il-fatt
wahdu li jkun inhareg il-Mandat ma jitgiesx bhala “kawza
gusta” ghall-finijiet ta’ dan l-artikolu™. Langas ma jidher li
huwa bizzejjed biex jikkostitwixxi “kawza gusta” ghall-
finijiet tal-artikolu 838A il-fatt li persuna li kontriha jkun
inhareg Mandat kawtelatorju tkun geghda ggarrab danni
minhabba dak il-Mandat™®. Irid ikun hemm ragunijiet
ohrajn, izjed serji u impellenti, li jwasslu lill-Qorti taghti dik
is-sanzjoni, x'aktarx imsejsin fuq il-ntija kif imfissra fl-
artikoli 1031 u 1032 tal-Kodi¢i Civili*’;

22 Dokti “D” u “E”, f'pagg. 47 sa 71 tal-atti

¥ Dok “C”, fpagg. 44-5 tal-atti

4 Ara P.A. RCP 30.5.2002 fl-Atti tal-Mandat fl-ismijiet Joseph Demicoli vs Coleiro
General Supplies Ltd.

® Ara P.A. 30.6.2000 fl-atti tal-Mandat fl-ismijiet Mediterranean FilmStudios vs Albert
Galea et noe

'® Ara P.A. GC 4.10.2002 fl-atti tal-Mandat fl-ismijiet Paul Caruana vs Rudolphe Gaerty
7 Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

lli nghad ukoll li d-danni li ghalihom jirreferi I-artikolu taht
ezami huma dawk li I-intimat ezekutant jista’ jipprova li
jkun garrab direttament minhabba |-hrug tal-att
kawtelatorju®®, u dment li jikkonkorru I-elementi mitluba
mil-ligi ghal tali likwidazzjoni. Minbarra dan, jidher li fejn
persuna ntwera li kellha ragunijiet tajba biex tohrog
Mandat kawtelatorju u l-istess Mandat la kien e¢cessiv, la
fieragh u langas vessatorju, ghaldagstant ma jitnisslux
ragunijiet la ghall-kundanna ghall-hlas ta’ penali u langas
ghad-danni*® minhabba l-istess Mandat®’;

[lli ladarba r-rikorrent ma ressaq l|-ebda kwestjoni dwar
ragunijiet li dwarhom il-Qorti tista’ tikkunsidra li tordna lill-
intimati ezekutanti jhallsuh penali®*, din il-Qorti ssib
ghalhekk li ma jirrizultawx il-kundizzjonijiet li bihom tista’
tilga’ t-talba tar-rikorrenti tant |-artikolu 838A tal-Kap 12;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrenti Muscat billi:

Tichad it-talba tar-rikorrent, bl-ispejjez ta’ din il-
procedura jithallsu mill-istess rikorrent ezekutat.

Moghti kameralment illum, il-31 ta’ Lulju, 2007.

< Sentenza Finali >

18 Ara P.A. GC 2.3.2001 fl-atti tal-Mandat fl-ismijiet Avukat Vincent Falzon noe vs Alex
Sullivan

% Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.
 Ara P.A. TM 13.3.2003 fl-atti tal-Mandat fl-ismijiet Cole Foods Limited vs Euro
Imports Limited

2 Art. 836(8) tal-Kap 12

